
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«____»  ____________2013թ N - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ

 ՀՈՒՆԻՍԻ 10-Ի N 946-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ

«Զբոսաշրջության և զբոսաշրջային գործունեության մասին» Հայաստանի Հանրապետության օրենքի 6-րդ հոդվածի 2-րդ և 3-րդ կետերին, 9-րդ և 10-րդ հոդվածներին համապատասխան՝ Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2004 թվականի հունիսի 10-ի «Հյուրանոցային ծառայություններ մատուցելու կարգն ու պայմանները սահմանելու, հյուրանոցային տնտեսության օբյեկտների որակավորման կարգերը և որակավորման ընթացակարգը հաստատելու մասին» N 946-Ն որոշման (այսուհետ` Որոշում) մեջ կատարել հետևյալ լրացումները և փոփոխությունները`

1) Որոշման 1-ին կետի ա) ենթակետը «պայմանագրի» բառից առաջ լրացնել «հյուրանոցային ծառայությունների մատուցման» բառերով:

2) Որոշման N1 հավելվածի

ա. 3-րդ  կետում «առևտրի և տնտեսական զարգացման» բառերը փոխարինել  «էկոնոմիկայի» բառով,

բ.4-րդ կետը շարադրել հետևյալ խմբագրությամբ.

«4. Հյուրանոցային տնտեսության օբյեկտի որակավորման կարգ ստանալու նպատակով հյուրանոցային ծառայություններ մատուցող իրավաբանական կամ ֆիզիկական անձը կամ անհատ ձեռնարկատերը, (այսուհետ` հայտատու) որակավորող մարմին է ներկայացնում հայտ` թղթային կամ էլեկտրոնային եղանակով, որտեղ նշվում են հյուրանոցային տնտեսության օբյեկտի անվանումը, տեսակը, կոնտակտային տվյալները (այդ թվում` էլեկտրոնային փոստի հասցեն) ու ակնկալվող որակավորման կարգը և  համապատասխանաբար պետական գրանցման կամ հաշվառման համարը:»,
գ.Կարգը լրացնել 4.1 կետով` հետևյալ բովանդակությամբ.
«4.1 Էլեկտրոնային եղանակով հայտի ներկայացման և ընդունման գործընթացն իրականացվում է հետևյալ կերպ.

ա) հայտը և սույն ընթացակարգով նախատեսված փաստաթղթերի տեսաներածված պատճենները ներկայացվում են secretariat@mineconomy.am հասցեներով` DOC, DOCX, PDF, JPEG, XLS կամ XLSX ֆորմատների ֆայլերի տեսքով,

բ) հայտը համարվում է ընդունված՝ որակավորող մարմնում մուտք լինելու օրվանից, 
գ) հայտատուն սույն ընթացակարգի 19-րդ կետով նախատեսված դրական եզրակացությամբ արձանագրությունը ստանալուց հետո եռօրյա ժամկետում որակավորող մարմին է ներկայացնում այն փաստաթղթերի բնօրինակները, որոնք օրենքով կամ սույն ընթացակարգով որակավորող մարմին պետք է ներկայացվեն բնօրինակի տեսքով,

դ) որակավորող մարմինը հայտատուի կողմից ներկայացված փաստաթղթերի բնօրինակները համեմատում է էլեկտրոնային եղանակով ներկայացված հայտին կցված փաստաթղթերի տեսաներածված պատճենների հետ` դրանց պատշաճ լինելու մեջ հավաստիանալու նպատակով, որից հետո փաստաթղթերի բնօրինակները, բացառությամբ պետական տուրքի անդորրագրի, վերադարձվում են հայտատուին:», 

դ. 5-րդ կետի`

ա. «բ)» ենթակետում «Հայաստանի Հանրապետության  քաղաքաշինության նախարարի 1998 թվականի նոյեմբերի 25-ի N 168 հրամանին» բառերը փոխարինել «քաղաքաշինության բնագավառում Հայաստանի Հանրապետության կառավարության լիազոր մարմնի սահմանած կարգին» բառերով, իսկ «այլ իրավական ակտ» բառերը` «` Հայաստանի Հանրապետության օրենսդրությամբ նախատեսված այլ փաստաթուղթ» բառերով, 
բ. «գ)» և «դ)» ենթակետերում «10» թիվը փոխարինել «30» թվով, 

ե.  6-րդ կետը շարադրել հետևյալ խմբագրությամբ.
«6. Հայտն ստանալուց հետո 15-օրյա ժամկետում որակավորող մարմինը քննարկում է այն, շարունակում որակավորման գործընթացը կամ ընդունում որոշում հայտը մերժելու մասին:»,
զ. 7-րդ կետի ա) ենթակետում «5-րդ կետով» բառերը փոխարինել 4.1 կետի գ) ենթակետով, 5-րդ և 19.1 կետերով» բառերով, 

է. 9-րդ կետում «պատշաճ ձևով» բառերից հետո լրացնել «(էլեկտրոնային եղանակով հայտի ստացման դեպքում` էլեկտրոնային փոստի հասցեին)» բառերով,
          ը. 13-րդ կետում «9» թիվը փոխարինել «11» թվով, 
թ. Կարգը լրացնել 19.1 կետով` հետևյալ բովանդակությամբ.

«19.1 Հայտատուն սույն ընթացակարգի 19-րդ կետով նախատեսված դրական եզրակացությամբ արձանագրությունը ստանալուց հետո 3-օրյա ժամկետում որակավորող մարմին է ներկայացնում պետական տուրքի վճարման անդորրագիրը, իսկ էլեկտրոնային վճարման պետական համակարգի միջոցով վճարում կատարելու դեպքում էլեկտրոնային համակարգի կողմից գեներացված անդորրագիրը կամ անդորրագրի 20 նիշանոց համարը:»,
          ժ. 26-րդ կետում «ա» բառը հանել, 

ժա. 27-րդ կետից հետո լրացնել 27.1 կետ` հետևյալ բովանդակությամբ.

«27.1 Որակավորման կարգ ունեցող հյուրանոցային տնտեսության օբյեկտի անվանման փոփոխության դեպքում հյուրանոցային ծառայություն մատուցող անձը այդ մասին տեղեկացնում է որակավորող մարմնին` հանձնելով որակավորման վկայականը, ինչի հիման վրա որակավորող մարմնի որոշմամբ տրվում է նոր որակավորման վկայական:»,
          ժբ. VI գլուխը շարադրել հետևյալ խմբագրությամբ.

«VI. ՀՅՈՒՐԱՆՈՑԱՅԻՆ ՏՆՏԵՍՈՒԹՅԱՆ ՕԲՅԵԿՏՆԵՐԻ` ԸՍՏ ՏԵՍԱԿԻ ՆԵՐԿԱՅԱՑՆԵԼԸ, ՈՐԱԿԱՎՈՐՄԱՆ ԿԱՐԳԻ ՆՇԱՆՆԵՐԸ ԵՎ ԴՐԱՆՑ ՕԳՏԱԳՈՐԾՈՒՄԸ
31.Հյուրանոցային տնտեսության օբյեկտի որակավորման կարգը հավաստվում է համապատասխան որակավորման վկայականով:

32.Հյուրանոցային տնտեսության օբյեկտի որակավորման կարգի նշանի գրաֆիկական պատկերը ցանկացած չափի համապատասխան հնգաթև աստղերն են կամ ցանկացած չափի հռոմեական թվանշանները, իսկ հինգաստղանի «Դելյուքս» հյուրանոցների համար` ցանկացած չափի հինգ հնգաթև աստղեր և «Դելյուքս» գրառումը: Ընդ որում, հյուրանոցային ծառայություններ մատուցող անձի ցանկությամբ «Դելյուքս» գրառումը կարող է նշվել նաև անգլերեն` «Deluxe» տառադարձությամբ:  

33. Հյուրանոցային տնտեսության օբյեկտի տեսակը, անվանումը, որակավորման վկայականով հավաստված որակավորման կարգին համապատասխանող նշանը նշվում են հյուրանոցային տնտեսության օբյեկտի ճակատային մասում` սպառողների համար դրսից տեսանելի հատվածում, ընդունելության նախասրահում, ինչպես նաև գլխավոր մուտքի հարակից պատին տեղադրվող ցուցանակի վրա: Որակավորման կարգ ունեցող հյուրանոցային տնտեսության օբյեկտի ցուցանակի վրա նշվում է նաև որակավորող մարմնի անվանումը: Սույն կետով նախատեսված տեղեկատվությունը հյուրանոցային ծառայություններ մատուցող անձի ցանկությամբ կարող է նշվել նաև այլ լեզուներով:

34. Հյուրանոցային ծառայություններ մատուցող անձը հյուրանոցային տնտեսության օբյեկտը ինտերնետային կայքում կամ գովազդային նյութերում (գովազդային պրակներ, զանգվածային լրատվության միջոցներով գովազդներ և այլն) ներկայացնելիս պետք է նշի հյուրանոցային տնտեսության օբյեկտի անվանումը, տեսակը և որակավորման վկայականով հավաստված որակավորման կարգին համապատասխանող նշանը` սույն կարգին համապատասխան: 

35. Որակավորող մարմինը, համաձայն հյուրանոցային տնտեսության օբյեկտների առանձին տեսակների, վարում է որակավորման կարգ ստացած հյուրանոցային տնտեսության օբյեկտի գրանցամատյան, որը բաց է հանրության համար:»:

2. Որոշման N2 հավելվածը շարադրել նոր խմբագրությամբ` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                      

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆԻՍԻ 10-Ի N 946-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

«ՀՀ կառավարության 2004 թվականի հունիսի 10-ի N 946-Ն որոշման մեջ լրացումներ և փո​փոխություններ կատա​րելու մասին» Հայաստանի Հանրապետության կառավարության որոշման ընդունումն այլ իրավական ակտերի ընդունման անհրաժեշտություն չի առաջացնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆԻՍԻ 10-Ի N 946-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ՀՀ կառավարության 2004 թվականի հունիսի 10-ի N 946-Ն որոշման մեջ լրացումներ և փո​փոխություններ կատա​րելու մասին» Հայաստանի Հանրապետության կառավարության որոշման ընդունումը պետական բյուջեում կամ տեղական ինքնակառավարման մարմինների բյուջեների ծախսերի և եկամուտների վրա էական ազդեցություն չի ունենա: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒՆԻՍԻ 10-Ի N 946-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

«Հայաստանի Հանրապետության կառավարության 2004 թվականի հունիսի 10-ի N946-ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել և ներկայացվում է` համաձայն ՀՀ վարչապետի 2013  թվականի   ապրիլի  30-ի «Զբոսաշրջության և զբոսաշրջային գործունեության մասին» Հայաս​տանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության  օրենքի կիրար​կումն ապահովող միջոցառման ցանկը հաստատելու մասին» N 314-Ա որոշման հավելվածի:

2. Ընթացիկ իրավիճակը և խնդիրները

Միջազգային փորձի ուսումնասիրությունը և Հայաստանում հյուրանոցային տնտեսության օբյեկտների որակավորման համակարգի հետ համեմատական վերլուծությունը ցույց է տալիս, որ որոշ երկրներում, բացի հիմնականում կիրառվող  առավելագույն 5 աստղանի որակավորման կարգից, վերջինիս նվազագույն պահանջները գերազանցող հյուրանոցների տարբերակման համար կիրառվում է  հինգաստղանի  որակավորման կարգը գերազանցող որակավորման կարգ: 
«Զբոսաշրջության և զբոսաշրջային գործունեության մասին» Հայաս​տանի Հանրապետության օրենքում լրացումներ և փոփոխություններ կատարելու մասին» 2013 թվականի մարտի 18-ի ՀՕ-13-Ն օրենքով լրացումներ և փոփոխություններ են կատարվել գործող օրենքում` հյուրանոցների համար, բացի մեկից հինգաստղանի որակավորման կարգերից սահմանելով «հինգաստղանի «Դելյուքս» որակավորման կարգ:
Օրենքով նաև հստակեցվել են հյուրանոցային տնտեսության օբյեկտները ներկայացնելիս կամ գովազդելիս դրանց անունների և որակավորման կարգի նշանների օգտագործման նկատմամբ պահանջները` պայմանավորված է սպառողի (տվյալ դեպքում զբոսաշրջիկի) իրավունքների պաշտպանության, դրանով իսկ հայկական զբոսաշրջային արդյոնքի որակի և մրցունակության բարձրացման, ինչպես նաև միջազգային ու ներքին շուկայում թե հյուրանոցային տնտեսության օբյեկտների և թե Հայաստանի դրական իմիջի ձևավորման անհրաժեշտությամբ:

  Արդյունքում անհրաժեշտություն է առաջացել ՀՀ կառավարության 2004 թվականի հունիսի 10-ի N946-ն որոշման մեջ կատարել համապատասխան լրացումներ և փոփոխություններ: 
3. Տվյալ բնագավառում իրականացվող քաղաքականությունը

Համաձայն «Զբոսաշրջության և զբոսաշրջային գործունեության մասին» Հայաս​տանի Հանրապետության օրենքի հյուրանոցային տնտեսության օբյեկտների որակավորումն իրականացվում է կամավոր սկզբունքով: Որակավորման կարգերի նկատմամբ չափանիշները, ինչպես նաև որակավորման ընթացակարգը սահմանված է  ՀՀ կառավարության 2004 թվականի հունիսի 10-ի N946-ն որոշմամբ:

4. Կարգավորման նպատակը և բնույթը, 
ՀՀ կառավարության 2004 թվականի հունիսի 10-ի N946-ն որոշման մեջ  լրացումներ և փոփոխություններ կատարելը պայմանավորված է «Զբոսաշրջության և զբոսաշրջային գործունեության մասին» Հայաս​տանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության  օրենքի կիրար​կումն ապահովելու անհրաժեշտությամբ:
Մասնավորապես նախագծով Որոշման N2 հավելվածը շարադրվել է նոր խմբագրությամբ` առանձին սյունակով սահմանելով հինգաստղանի «Դելյուքս» («*****«Դելյուքս»Հ») հյուրանոցի որակավորման կարգի նվազագույն պահանջները և միաժամանակ, համեմատական կարգով մասամբ փոփոխելովլ հյուրանոցների և մոթելների որակավորման կարգերի որոշ պահանջներ:

Բացի այդ սահմանվել է հինգաստղանի «Դելյուքս»  և այլ հյուրանոցային տնտեսության օբյեկտի որակավորման կարգերի նշանների օգտագործման, ինչպես նաև հյուրանոցային տնտեսության օբյեկտի տեսակը նշելու ձևերն ու կարգը:

5. Նախագծի մշակման գործընթացում ներգրավված ինստիտուտները և անձիք

Նախագիծը մշակել է Հայաստանի Հանրապետության էկոնոմիկայի նախարարությունը` քննարկելով պետական և մասնավոր հատվածի շահագրգիռ կողմերի հետ:

6. Ակնկալվող արդյունքը

Հինգաստղանի «Դելյուքս» որակավորման կարգի ներդրումը և դրանով հինգաստղանի որակավորման կարգի պահանջները գերազանցող շքեղ հյուրանոցների տարբերակումը կնպաստի այդ կարգի հյուրանոցներում ներդրումների, ինչպես նաև առավել բարձր պահանջներ ունեցող զբոսաշրջիկների ներգրավմանը: 
Հյուրանոցային տնտեսության օբյեկտները ներկայացնելիս կամ գովազդելիս դրանց անունների և որակավորման կարգի նշանների օգտագործման նկատմամբ պահանջների հստակեցումը կնպաստի սպառողի (տվյալ դեպքում զբոսաշրջիկի) իրավունքների պաշտպանությանը, դրանով իսկ հայկական զբոսաշրջային արդյոնքի որակի և մրցունակության բարձրացմանը, ինչպես նաև միջազգային ու ներքին շուկայում թե հյուրանոցային տնտեսության օբյեկտների և թե Հայաստանի դրական իմիջի ձևավորմանը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ
 «ՀՀ կառավարության 2004 թվականի հունիսի 10-ի N 946-Ն որոշման մեջ 

լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ կառավարության աշխատակազմի 
իրավաբանական վարչություն, 19.19.2013թ.             N 02/23.17/14023-13 
	Նախագծի 2-րդ կետի 2-րդ ենթակետով լրացվող 4.1 կետը սահմանում է, որ էլեկտրոնային եղանակով հայտերը ներկայացվում են ՀՀ կառավարության 2010 թվականի սեպտեմբերի 10-ի N 1283-Ն որոշմամբ սահմանված կարգով, սակայն համապատասխան որոշմամբ կարգավորվում է միայն լիցենզավորման գործընթացի շրջանակներում էլեկտրոնային եղանակով փաստաթղթերի ներկայացման կարգը: Այս կապակցությամբ նախագծով անհրաժեշտ է կարգավորել համապատասխան հարաբերությունները՝ անհրաժեշտության դեպքում փոխառելով մոտեցումները նշված որոշումից:
	Ընդունվել է:
	4.1 կետը վերախմբագրվել է:

	
	
	Նախագծի 2-րդ կետի 2-րդ ենթակետով լրացվող 4.2 կետը առաջարկում ենք հանել, քանի որ 4-րդ կետը արդեն իսկ սահմանում է, որ դիմել կարող են ֆիզիկական անձինք, ինչը ներառում է արտոնագրային վճար վճարողներին:
	Ընդունվել է:
	4.2 կետը հանվել է:

	
	
	Նախագծի 2-րդ կետի 3-րդ ենթակետում անհրաժեշտ է հստակեցնել, ինչ <<փաստաթղթի>> մասին է խոսքը, ինչ բնույթ պետք է այն ունենա և ում կողմից տրվի:
	
	Փաստաթուղթ կարող է հանդիսանալ օրինակ իրավասու կազմակերպության կողմից սեյսմիկ խոցելիության գնահատման արդյունքում տրված եզրակացությունը կամ օբյեկտի շահագործման ենթակա լինելը հավաստող այլ փաստաթուղթ 

	
	
	Նախագծի 2-րդ կետի 8-րդ ենթակետի համաձայն որակավորման վկայականի գործողությունը դադարում է ժամկետի ավարտմամբ, եթե որակավորման վկայականի գործողության ժամկետի երկարաձգման գործընթաց չի իրականացվում, սակայն կարգից պարզ չէ, թե ինչ է տեղի ունենում երկարացման համար դիմելու դեպքում: Արդյոք վկայականը ուժի մեջ է մնում, եթե այո, ապա ինչ ժամկետով, նշվում է դա արդյոք վկայականի վրա:
	Ընդունվել է: 
	Կետը հանվել է:


	
	
	Նախագծի 2-րդ կետի 9-րդ ենթակետով լրացվող 27.1-րդ կետում առաջարկում ենք նշել, որ նոր վկայականը տրվում է անվճար, կամ վճարի դիմաց, եթե դա սահմանված է օրենքով:
	
	«Պետական տուրքի մասին» ՀՀ օրենքի 19.2 հոդվածով սահմանված են պետական տուրք հյուրանոցային տնտեսության օբյեկտների որակավորման համար:    

	
	
	Նախագծի 2-րդ կետի 9-րդ ենթակետով լրացվող 27.2-րդ կետը ֆիզիկական և իրավաբանական անձանց համար սահմանում է օրենքով չնախատեսված պարտավորություն, ինչը արգելված է ՀՀ Սահմանադրության 83.5 հոդվածով:
	Ընդունվել է:
	Կետը հանվել է: 

	
	
	Նախագծի 2-րդ կետի 10-րդ ենթակետը սահմանում է բնության հուշարձանների տարածքում գտնվող հյուրանոցային տնտեսության օբյեկտների որակավորման հնարավորություն՝ առանց որոշ պայմանների ապահովման, եթե առկա է համապատասխան լիազոր մարմնի եզրակացություն առ այն, որ այդ պայմանի կատարումը կխաթարի հիշյալ օբյեկտը: Նշված դրույթի վերաբերյալ անհրաժեշտ է հաշվի առնել, որ նման եզրակացություն կարող է տրվել միայն օրենքով սահմանված դեպքում և օրենսդրությամբ սահմանված կարգով: Բացի այդ, այն պետք է, ցանկացած դեպքում, պարունակի տվյալնել միայն այն սահմանափակումների վերաբերյալ, որոնք սահմանված են օրենքով և հետևաբար ի սկզբանե հայտնի են:

Առաջարկում ենք նախագծի վերաբերյալ ստանալ նաև ՀՀ բնապահպանության նախարարության կարծիքը:
	Ընդունվել է:
	Նախագիծը ներկայացվել է ՀՀ բնապահպանության նախարարության քննարկմանը` 24.09.2013թ. N 01/15.2.2/5590-13 գրությամբ: 

	2.
	ՀՀ բնապահպանության նախարարություն, 28.09.2013թ. N 1/04.3/11658-13
	Անհրաժեշտ է հանել նախագծի 2-րդ կետի 10-րդ ենթակետով առաջարկվող` կարգի 28-րդ կետի փոփոխությունն ու լրացումը, քանի որ «Բնության հատուկ պահպանվող տարածքների մասին» ՀՀ օրենքի 1-ին հոդվածի համաձայն` բնության հուշարձանը հանդիսանում է «գիտական, պատմամշակութային և գեղագիտական առանձնահատուկ արժեք ներկայացնող բնական օբյեկտ» և հյուրանոցային տնտեսության օբյեկտը չի կարող ընդգրկված լինել Հայաստանի Հանրապետության օրենսդրությամբ սահմանված կարգով հաստատված բնության հուշարձանների ցանկում` որպես բնության հուշարձան: 
	Ընդունվել է:
	Կետը հանվել է:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                                                                                   

ՎԱՀՐԱՄ ԱՎԱՆԵՍՅԱՆ
